
     6-чы классны ишчи программалары Къабарты – Малкъарны билим берген министерствосуну оноуу бла къурашдыргъан «Малкъар тилден 5-9, 11 класслагъа программала» Нальчик, «Книга», 2018ж. таянып жараждырылгъандыла.
Программаланы жарашдыргъанла: филология илмуланы доктору, профессор Гузеланы Ж.М., 
филология илмуланы доктору, профессор Кетенчиланы М.Б.,
 филология илмуланы доктору, профессор Мусукаланы Б.Х.,
филология илмуланы кандидиты, доцентСозайланы Б.Т., 
доцент Борчаланы А.И.,
 устазла Кучмезланы Р.И., Конакъланы Л.А На изучение программного материала выделяется 68 ч, 2 часа в неделю 
Диктантов-4, изложений-3
Малкъар тилни окъутууда хайырланылгъан дерсликле:
Созаев Б.Т., Созаев А. Б. «Малкъар тил-6 класс». Нальчик, «Эльбрус», 2011
Гелястанова Л.О., Курманова Ф.Х. Дерсликге ишчи дефтер. Нальчик, «Эльбрус» - 2011
Методическое руководство к учебнику

Устазгъа болушлукъгъа:
И.Х. Ахматов, М.Б. Кетенчиев, А.Т. Додуева,А.М. Мизиев, С.Х.Хуболов . «Къарачай –малкъар тилни морфологиясы» (Къабарты- малкъар къырал университетни малкъар бёлюмюне дерслик), Нальчик, «Полиграф сервис и Т» 2005
Ж.М. Гузеев. «Бусагъатдагъы –къарачай –малкъар литература тил». Нальчик, «Эльбрус», 1998
Ж.М. Гузеев. «Бусагъатдагъы къарачай – малкъар тил» -2чи кесеги (Студентлеге дерслик) Карачаевск, 2006
Ж.М. Гузеев.  Школда малкъар тилни окъутууну проблемалары»(Устазлагъа бла студентлеге окъуу пособие) Нальчик, «Эльбрус» ,2005
Ж.М. Гузеев. «Бусагъатдагъы малкъар тил» (КъМКъУ-ну педагогика колледжини окъуучуларына дерслик) Нальчик, «Эльбрус», 1999
Ж.М.Гузеев. Орфография сёзлюк. Нальчик «Эльбрус».1999
Ж.М.Гузеев. Малкъар тилни школ ангылатма сёзлюгю. Нальчик «Эльбрус»,2013
Ж.М.Гузеев. Омонимлени сёзлюгю. Москва, 2013
Россияны илмула академиясы,Малкъар излем институт. Ангылатма сёзлюк (3 том).  Нальчик, «Эль Фа»,1996
Э.Р. Тенишев, Х.И. Суюнчев. Карачаево - балкарский русский словарь. Москва, «Русский язык», 1989
 С.К. Башиева, З.Къ. Жарашуева. Малкъар тилни школ фразеология сёзлюгю. Нальчи, «Эльбрус», 1994
И.М.Отаров, А.Б. Габаева. Русско- балкарский толковый словарь отраслевой лексики. Нальчик, «Эльбрус»,2000

   ШКОЛДА МАЛКЪАР ТИЛДЕН НЕ ЗАТЛАНЫ ОКЪУРУКЪЛАРЫНЫ ЮСЮНДЕН
Школда бусагъатдагъы малкъар тил окъулады. Аны се-бепли бу программада да баш жерни ол алады. Андан тышын-да, бери тилни юсюнден бир-бир билдириуле киредиле, аны бла бирге, мында тилни историясыны, аны диалектлерини юсюнден да къысха айтылады.
Малкъар тилни школда окъутулгъанына кёре, 5 – 9-чу классланы программаларына бу затла кийириледиле:
1)	малкъар тилни фонетика, морфология, синтаксис кьу-рулушуну, лексикасыны, фразеологиясыны, сёз къураууну, стилистикасыны юсюнден, айырылып, энчи берилген темала;
2)	тилни юсюнден эм аны халкъны жашауунда магъана-сыны юсюнден бир-бир билдириуле;
3)	окъуучуланы байламлы тиллерин айнытыу бла эм бу-сагъатдагъы малкъар тилни баш мардалары бла байламлы затла;
4)	малкъар тилни жазмасыны, орфографиясыны, пунктуа-циясыны юсюнден керекли билдириуле;
5)	орфографияны эм пунктуацияны баш жорукълары.
Программаны хар кесеги эки бёлюмден къуралады. Аланы биринчисинде тилден темаланы атлары, экинчисинде уа, ол темаланы окъуп бошагъандан сора, окъуучула нелени билирге, этерге керек болгъанлары кёргюзтюледиле.
МАЛКЪАР ТИЛНИ ШКОЛ КУРСУНУ КЪУРАЛЫУУНУ ЮСЮНДЕН
5 – 9-чу классланы малкъар тилден программаларында окъуллукъ материал, окъуучуланы жыл санларына, эслилик-лерине кёpe юлешинип, бир бири ызындан тизилип бериледи. Бир-бир темала жаланда бир классда угъай, бир ненча классда окъуладыла. Сёз ючюн, тилни юсюнден билдириуле, бай-ламлы тилни ёсдюрюуге жораланнган материалла бир ненча классны программасында бериледиле. Бешинчи классда фонетикагъа, лексикагъа, сёз къураугъа, орфографияны бир-бир жорукъларына жораланнган материалладан тышында, тилни кесеклерине да къаралады. Болсада тилни кесеклери, аланы грамматика категориялары, кереклисича, теренирек   6 – 7-чи класслада окъуладыла; 8 – 9-чу класслада сёз тутушда бла айтымда сёзлени байланыуларына, синтаксис кесеклеге (сёз тутушлагъа бла айтымлагъа), аланы къауумла-рына, пунктуация жорукълагъа къаралады. Окъуучуланы сёлешиу культураларын ёсдюрюу жаны бла ишле классланы барысында да бардырыладыла. Хар классда аллай ишле, программада энчи жерни алмай, окъуу материал тинтилген кезиуде аны бла байламлы бардырыладыла. Стилистика ишле да алай бардырыладыла. Пунктуация жорукъланы юсюнден да алай айтыргъа боллукъду. Ала синтаксис дерследе окъуладыла.
Байламлы тилни айнытыугъа жораланнган дерслеге хар классда окъуу заманны бешден бири бериледи.
Программалада аны хар бёлюмюне ненча сагъат берилге-ни кёргюзтюледи. Устаз, кесини оюмуна кёре, ол сагъат санны бир-бирде тюрлендирирге эркинди.
Бир-бир класслада кириш дерсле бериледиле. Ала къарачай-малкъар тилге, аны илму жаны бла тюрлениуюню история-сына жораланадыла.
Программалада берилген материал илму жаны бла тюздю, окъуучула ангыларчады, аны хар кесеги бир бири бла не жаны бла да байламлыды.
Ол материалны школчулагъа тынгылы ангылатыр ючюн, окъулгъан затланы къайтарыугъа программалада тийишли эс бурулады. Къайтарыу дерсле бардырыргъа деп, хар жылны ахырында (бир-бирде уа уллу темаланы окъуп бошагъандан сора да) энчи заман бериледи. Ол заманны хайырланып, устаз къайтарыу дерслени кеси тап кёрген темаларына жораларгъа боллукъду. Болсада бу программалада ол дерследе къайта-рыллыкъ темала да кёргюзтюледиле. Сюйсе, устаз аланы хайырланыу бла чекленирге да боллукъду.
Хар классны программасыны ахырында, жыл бошалгъан-дан сора, окъуучула нелени билирге, этерге борчлу болгъан-лары кёргюзтюледи. Ол устазгъа окъуучуланы билимлерине эм кесини ишине тюз багъа бичерге болушады
6-ЧЫ КЛАССНЫ ОКЪУУЧУЛАРЫ АНГЫЛАРГЪА ЭМ ЭТЕ БИЛИРГЕ КЕРЕКЛИ ЗАТЛА
1.	Текстде тилни энчи кесегине кирген сёзлени табыу.
2.	Тилни энчи кесегине кирген сёзлени къалай къурал-гъанларын кёргюзтюу.
3.	Аллай сёзлени морфология шартларын ачыкълау.
4.	Тилни энчи кесегине кирген сёзлени айтымда къаллай сёзле бла байланып, къаллай синтаксис къуллукъну толтуруп келгенлерин белгилеу.
5.	Тилни энчи кесеклери бла байламлы берилген орфография жорукъланы тюз хайырланыу.
6.	Окъулгъан пунктуация жорукъланы билиу, хайырланыу.
7.	Сёлешиуде эм жазыуда тилни окъулгъан кесеклерини морфология категорияларын уста хайырланыу, оюмларын кесгин кёргюзтюу, устаз берген темалагъа, материал жыйып, «Мени улакъчыгьым», «Гелляны туудукълары», «Мени сюй-ген къоншум» дегенча къысха хапарчыкъла, кёлденжазмала жазыу.

